
Resumo
Neste traballo estúdanse 36 taxons, 8 do phyllum Ascomycota e
28 de Basidiomycota recollidos na rexión do Alto Minho
(Portugal). Salientase a presenza de Simocybe centunculus (Fr.)
P.Karst., pouco frecuente no noroeste ibérico.
Palabras clave: macromicetos, Portugal, Alto Minho, noroeste
ibérico.

Summary
In this paper we have studied 36 taxa, 8 of the Ascomycota
phyllum and 28 of Basidiomycota, collected in the Alto Minho
(Portugal). The presence of Simocybe centunculus (Fr.) P.Karst,
infrequent for the Iberian nortwest, stands out.
Keywords: macromycetes, Portugal, Alto Minho, nortwestern
Iberian.

INTRODUCIÓN
A Freguesía de Pias está situada na parte occidental do

concello de Monção (distrito de Viana do Castelo), en pleno val
do Miño (figura 1A), que se atopa incluído no macizo hespérico
da Península Ibérica, terreos premesozoicos. O relevo na

provincia do Alto Minho é irregular, xa que existen zonas baixas,
que non superan os 300m, como as da freguesía de Pias, fronte
a outras como a Serra da Peneda ou Castro Laboreiro, que
superan os 1300m.

O clima desta zona é atlántico, claramente influenciado polo
océano e pola propia xeomorfoloxía do val do río Miño preto da
súa desembocadura, fai que sexa unha zona varrida por frontes
fríos e quentes, o que orixina unha precipitación anual
importante. Humidade que se ve favorecida pola barreira que
crean as cadeas montañosas da serra da Peneda e do Gerês. A
temperatura media anual aproxímase aos 15ºC, co inverno
temperado na zona máis próxima ao litoral, como é o caso da
freguesía de Pias, e o verán, pouco caloroso, a excepción dalgún
día que outro no que a temperatura sobe dos 25ºC.

Fig.1. A)situación da freguesía de Pias, B)mapa litolóxico simplificado.

As características morfolóxicas dos solos e o seu pH están
claramente influídas pola litoloxía da zona, na que, ademais dos
abundantes xistos e granitos, obsérvanse extensións de
sedimentos e terreos de aluvión (figura 1B), que afectan
directamente á freguesía motivo de estudo, o que queda de
manifesto ca presenza de especies asociadas a pH neutro ou
básico como Gliophorus psittacinus (Schaeff.) Herink. Fórmanse
solos de materiais non consolidados e con escasa evolución, que
son utilizados tanto con fins forestais como agrícolas. Estes
deixan ver unha paisaxe particular en socalcos sostidos por
muros e que, nesta zona, se usan para o cultivo das viñas
(preferentemente das castas locais «alvarinho» e «vinhão»).

Na proximidade do litoral, as masas arbóreas están
constituídas basicamente por plantacións de coníferas (Pinus
pinaster Ait.) e eucaliptos (Eucalyptus globulus Labill), entre as
que aparecen importantes masas de acacias, especialmente
Acacia melanoxylon R.Br. Non obstante, nas marxes de regatos
e zonas de difícil acceso consérvanse bosques atlánticos con
carballo (Quercus robur L.) e de ripisilva atlántica, na que
destacan matas de loureiro (Laurus nobilis L.), que facilita a
aparición de certas especies como o Laurobasidium lauri (Geyl.)
Jülich, especie característica da laurisilva (Canarias, Azores e
Madeira).

E, de feito, a situación noroccidental na Península Ibérica, as
escasas publicacións da micobiota desta parte de Portugal
(CARDOSO et al., 1992; PINHO-ALMEIDA & BAPTISTA FERREIRA, 1994;
DASAIRAS & CASTRO, 2007; LAGO, 2008; entre outros) e as
condicións edafoclimáticas existentes nela fan que sexa un
territorio micoloxicamente interesante.

METODOLOXÍA

As exsiccata do material procedente desta zona e que figura
no seguinte catálogo están depositadas na Universidade de Vigo
(UVIGO-Fungi). E, para a súa identificación usáronse obras
básicas, tanto para ascomicetos (DENNIS, 1981; BREITENBACH &

KRÄNZLIN, 1984 e MEDARDI, 2006), como para basidiomicetos
(JÜLICH, 1989; BAS et al., 1990, 1995, 1998, 1999; NOORDELOOS et
al., 2001, 2005; BERNICCHIA, 2005; BERNICCHIA & GORJÓN, 2010).

CATÁLOGO DE ESPECIES

A continuación figuran os 36 taxons estudados, primeiro o
phyllum Ascomycota, con 4 ordes, 6 familias e 8 especies,
seguido do phyllum Basidiomycota con 11 ordes, 20 familias e
28 especies representadas. Para a súa enumeración e análise
dispóñense por orde alfabética de phyllum, orde, familia e
especie, para o que se segue o marco taxonómico indicado por
CANNON & KIRK (2007) e KIRK et al. (2008).

E, en cada taxon indícase o binomem, actualizado segundo
os criterios da base de datos nomenclatural INDEX FUNGORUM (en
liña), a excepción dos Cantharellales que se usa o traballo de
OLARIAGA et al. (2016), o material estudado, no que se inclúe o
número de exsiccata, e algunhas observacións relacionadas co
taxon e a distribución corolóxica no noroeste ibérico. Para iso
utilizouse a base de datos MICOGA (RODRÍGUEZ-VAZQUEZ &
CASTRO, en liña), e no caso de tratarse dun taxon pouco común
neste territorio indícase a distribución mundial (GBIF
SECRETARIAT, 2017).

PHYLLUM ASCOMYCOTA

Orde Geoglossales, familia Geoglossaceae

Geoglossum umbratile Sacc., Michelia 1(4): 444. 1878 [Fig.2]
Pias, Cavalheiros, bosque mixto, entre briófitas, 17-II-2019, legit.
O.Requejo e J.Rodríguez-Vázquez, UVIGO-Fungi 186.

Caracterízase pola forma de espátula, coa cabeza pouco
diferenciada, non obstante son os caracteres microscópicos os
que permiten identificalo (BREITENBACH & KRÄNZLIN, 1984). Trátase
dunha especie amplamente xeorreferenciada para Europa,
mencionada por case toda Galicia.



Orde Leotiales, familia
Leotiaceae
Leotia lubrica (Scop.) Pers.,

Comm. fung. clav.: 31. 1797
Pias, Sra. da Vista, bosque
húmido, con loureiros e carballos,
15-XII-2018, legit. J.M.Ponte e C.
Monteiro, UVIGO-Fungi 189.

Taxon común, presente na
maior parte dos hábitats
hiperhúmidos do noroeste ibérico,
tamén no nordeste transmontano
(FERNÁNDEZ-RICÓN et al., 2019).

Orde Pezizales, familia
Helvellaceae
Helvella lacunosa Afzel.,

Kongl. Vetensk. Acad. Nya Handl., 4: 303. 1783
Pias, Cavalheiros, marxe de bosque, entre a herba, 17-II-2019,
legit. P.Martínez-Leyenda, UVIGO-Fungi 187.

Trátase da especie máis común do xénero, frecuente e
abundante nesta zona da Península Ibérica (FERNÁNDEZ-RICÓN et
al., 2019); nas dunas é substituída por H. juniperi M.Filippa &
Baiano (CASTRO, 2010).

Helvella macropus (Pers.) P.Karst., Bidr. Känn. Finl. Nat. Folk.,
19: 37. 1871

Pias, Sra. da Vista, bosque mixto de loureiros e carballos, 15-XII-
2018, legit. J.M.Ponte e C.Monteiro, UVIGO-Fungi 188.
Especie común en Galicia.

Orde Pezizales, familia Pyronemataceae
Scutellinia scutellata (L.) Lambotte, Mém. Soc. Roy. Sci. Liège,

sér. 2, 14:299. 1888 [Fig.3]
Pias, Cavalheiros, sobre casca de tronco sen identificar, 17-II-
2019, legit. I.García, UVIGO-Fungi 191.

Fig.2.Geoglossum umbratile

Os pequenos carpóforos vermellos, con longos pelos escuros
de ata 1500µm, permiten diferenciala doutras especies próximas.
Non parece ser demasiado frecuente no noroeste ibérico.

Orde Pezizales, familia Sarcoscyphaceae
Sarcoscypha coccinea (Gray) Boud., Hist. classific. discomyc.

Europe:55. 1907
Pias, Cavalheiros, sobre poliña caída de carballo, 17-II-2019,
legit. P.Martínez-Leyenda, UVIGO-Fungi 190.

As esporas de 30-40x15µm, obtusas, con varias gotas no
ápice, lisas e hialinas, en ascos de 350-400x15µm permiten
diferenciala doutras especies próximas (MEDARDI, 2006). Especie
frecuente no noroeste ibérico.

Orde Xylariales, familia Xylariaceae
Xylaria apiculata Cooke, Grevillea 8(46): 66. 1879
Pias, Sra. da Vista, probablemente sobre poliña de loureiro, 15-
XII-2018, legit. J.M.Ponte e C.Monteiro, UVIGO-Fungi 192.

Carpóforos non ramificados, curtos, 1,5-2cm, moi agudos. No
noroeste ibérico foi publicado para o sur de Galicia.

Fig.3.Scutellinia scutellata

Mykes 22: 53-73. 2019

58



Mykes 22: 53-73. 2019

59

Xylaria hypoxylon (L.) Grev., Fl. Edinensis: 355. 1884
Pias, Cavalheiros, sobre carballo, 17-II-2019, legit. I.García,
UVIGO-Fungi 193.

Amplamente ramificada, é a máis frecuente de todas as
especies do xénero no noroeste ibérico, sobre todo tipo de
caducifolias, aparece tanto na forma conídica branca, como na
esporal, negra.
PHYLLUM BASIDIOMYCOTA

Orde Agaricales, familia Agaricaceae

Lycoperdon molle Pers., Syn. meth. fung., 1: 150. 1801
Pias, entre briófitas, nun talude, 17-II-2019, legit. S.Esteves,
UVIGO-Fungi 211.

Común en todo o noroeste ibérico, aínda que menos que a
especie L.perlatum Pers., tamén no nordeste transmontano
(FERNÁNDEZ-RICÓN et al., 2019).

Orde Agaricales, familia Hydnangiaceae
Laccaria laccata var. pallidifolia (Peck) Peck, Bull. New York

State Mus. Nat. Hist., 157: 92. 1912
Pias, Cavalheiros, camiño areoso, entre piñeiros, 17-II-2019,
legit. M.Castro, UVIGO-Fungi 208.

Carpóforos de pequeno tamaño, agrupados, sen tonalidades
azuladas e con esporas globosas, con espiñas de tamaño
variable como indican VELLINGA in BAS et al. (1995). Taxon menos
frecuente ca especie tipo, pero xa mencionado no noroeste
ibérico.
Orde Agaricales, familia Hygrophoraceae

Gliophorus psittacinus (Schaeff.) Herink, Sborn. Severocesk.
Mus., Prir. Vedy, 1: 82. 1958 [Fig.4]
(=Hygrocybe psittacina P.Kumm.)

Pias, Sra. da Vista, baixo piñeiros, 15-XII-2018, legit. J.M.Ponte,
UVIGO-Fungi 204; ídem, Cavalheiros, bosque mixto, entre
briófitas, 17-II-2019, legit. S.Esteves e I.García, UVIGO-Fungi
205.



Especie con preferencia de solos neutros ou básicos (BON,
1990), pero tamén presente nos silíceos. A forte viscosidade e
característica coloración turquesa faina inconfundible. Non
común na Galiza, presente en Trás-os-Montes (FERNÁNDEZ-RICÓN
et al., 2019).

Hygrocybe conica (Schaeff.: Fr.) P.Kumm., Führer Pilzk.: 111.
1871 var. conica

Pias, Sra. da Vista, baixo piñeiros, 15-XII-2018, legit. M.Castro e
S.Esteves, UVIGO-Fungi 207.

Especie moi frecuente en zonas herbosas; aínda que
confundible con outras variedades (ARNOLDS in BAS et al., 1990;
CANDUSSO, 1997). Frecuente en todo o noroeste ibérico, tamén
no nordeste transmontano (FERNÁNDEZ-RICÓN et al., 2019).

Orde Agaricales, familia Pluteaceae
Pluteus nanus (Pers.) P.Kumm., Führer Pilzk.: 98. 1871
Pias, sobre madeira de caducifolia, sen identificar, 17-II-2019,
legit. P.Martínez-Leyenda, UVIGO-Fungi 213.

Cincentas cando novas, despois rosadas, pé branco.

Fig.4.Gliophorus psittacinus

Queilocistidios en forma de maza e pleurocistidios en botella, ás
veces adelgazados no ápice, de 55-60 x 15-16µm, basidios sen
fíbulas, esporas lisas, de 6-8,7(10)x5-6µm e cutícula con
numerosas células piriformes ou case esféricas, de 20-25µm de
diámetro. Taxon pouco frecuente no noroeste ibérico. Exemplar
de pequeno tamaño, solitario, co píleo moi escuro, láminas branco

Orde Agaricales, familia Tricholomataceae
Paralepista flaccida (Sowerby) Vizzini, Mycotaxon, 120: 262.

2012
Pias, bosque mixto con coníferas e carballos, 17-II-2019, legit.
M.Castro e F.X.Martins, UVIGO-Fungi 212.

Extremadamente frecuente durante todo o outono e tamén na
primavera en bosques de caducifolias preferentemente, tanto en Galicia
como no nordeste transmontano (FERNÁNDEZ-RICÓN et al., 2019).
Orde Agaricales, familia Strophariaceae
Deconica horizontalis (Bull.) Noordel., Österr. Z. Pilzk., 18:

199. 2009 [Fig.5]
(=Melanotus horizontalis P.D.Orton)

Pias, Cavalheiros, sobre raquis de fento común (Pteridium
aquilinum (L.) Kuhn.), 17-II-2019, legit. J.Rodríguez-Vázquez, P.
Comesaña e I.García, UVIGO-Fungi 202.

Fig.5.Deconica horizontalis

Especie caracterizada polos carpóforos de pequeno tamaño e
corto pé excéntrico, presenta cistidios con longo pescozo, en
forma de botella, ás veces cunha pequena e pouco diferenciada
cabeza.

Actualmente en INDEX FUNGORUM (en liña) considéranse
sinónimos Melanotus horizontalis e M.hepatochrous (Berk.)
Singer Seguindo este criterio trátase dunha especie moi
frecuente no noroeste ibérico sobre eucalipto (LAGO, 2008), e
máis rara sobre outras anxiospermas.

Gymnopilus penetrans (Fr.) Murrill, Mycologia 4(5): 254. 1912
Pias, Cavalheiros, sobre madeira sen precisar, 17-II-2019, legit.
F.X.Martins, UVIGO-Fungi 206.

Frecuente sobre madeira de piñeiro, moito máis raro sobre
anxiospermas. Frecuente no noroeste ibérico.

Orde Atheliales, familia Atheliaceae
Amphinema byssoides (Pers.) J.Erickss., Symb. Bot. Upsal.,

16(1): 112. 1958
Pias, Cavalheiros, sobre briófitas en tronco de carballo, 17-II-
2019, legit. M.Castro, UVIGO-Fungi 224.

Corticiáceo branco, totalmente resupinado, no centro
reticulado, con poros irregulares, máis ou menos abertos, non
profundos, na marxe obsérvase unha banda ancha, lisa, da que
saen numerosos rizomorfos grosos, que se entrelazan entre as
briófitas. Ten fíbulas abundantes e cistidios con algún tabique e
incrustacións no ápice e esporas pequenas, de 4-5,5x2,5µm.

Especie moi frecuente en todo o hemisferio norte (GBIF
Secretariat, 2017), tamén mencionada para o noroeste ibérico.

Orde Boletales, familia Diplocystidiaceae
Astraeus hygrometricus (Pers.) Morgan, J. Cincinnati Soc. Nat.

Hist., 12: 19. 1890
Pias, Cavalheiros, bosque mixto con predominancia de carballos,
17-II-2019, legit. M.Castro, UVIGO-Fungi 194.

Común nos bosques de carballos durante outono e inverno.
Común en Galicia e Trás-os-Montes (FERNÁNDEZ-RICÓN et al.,
2019).

Orde Boletales, familia Gomphidiaceae
Chroogomphus rutilus (Schaef.) O.K.Miller, Mycologia, 56(4):

543. 1964
Pias, Cavalheiros, baixo piñeiros, 17-II-2019, legit. S.Esteves,
UVIGO-Fungi 198.

Extremadamente común tanto en piñeirais dunares coma do
interior.

Orde Cantharellales, familia Cantharellaceae
Cantharellus cibarius Fr., Syst. mycol., 1: 318. 1821
Pias, Cavalheiros, bosque mixto con predominancia de carballos,
17-II-2019, legit. P.Martínez-Leyenda, UVIGO-Fungi 196.

Os exemplares recollidos eran de pequeno tamaño e
presentaban un forte cheiro a pexego. Trátase dunha especie
común no noroeste ibérico, aínda que facilmente confundida con
outras especies do xénero.

Cantharellus cinereus (Pers.) Pers., Syst. mycol., 1: 320. 1821
Pias, Sra. da Vista, bosque mixto de coníferas e caducifolias, 15-
XII-2018, legit. M.Castro, UVIGO-Fungi 197.

Taxon pouco frecuente no noroeste ibérico, aínda que aparece
citado para case toda Galicia.

Cantharellus ferruginascens P.D.Orton, Notes Roy. Bot. Gard.
Edinburgh, 29(1): 84. 1969
(= C.pallens ss. Pegler et al., 1997)

Pias, bosque mixto de caducifolias, 29-VI-2019, legit. J.M.Ponte,
UVIGO-Fungi 226.

Basidiomas amarelos en fresco, co píleo opaco, despois
pasan a cor alaranxado tanto na marxe do píleo, no himenóforo
(algo máis claro) e no pé, que ao manipulalo se tingue de
vermello ferruxinoso. Presenta hifas de ancho variable, de 3-7

µm, con fíbulas, basidios tetraspóricos e esporas elipsoides ou
lixeiramente alantoides con apículo visible, de 6,5-10x4,5-6µm.

É un taxon difícil de caracterizar, xa que se pode confundir con
C.subpruinosus Eyssart. & Buyck, co basidioma moi pruinoso en
estado novo e ao que estudos filoxenéticos encadran como
sinónimo de C.pallens Pilát, nome que parece ser prioritario, en
tanto que C.erruginascens parece selo de C.pallens ss. Pegler et
al. (OLARIAGA et al., 2016); por outra parte, en INDEX FUNGORUM
(en liña) non se indican sinónimos para C. ferruginascens P.D.
Orton e nomea a C. pallens Pilát como sinónimo de C.cibarius
Fr., con cores máis vivas e distribución máis setentrional en
Europa.

Serán necesarios traballos moleculares máis completos e con
maior revisión de material para discernir esta complexa situación
taxonómica e nomenclatural.

Para o noroeste peninsular aparecen publicados tanto C.
subpruinosus como C. ferruginascens.

Craterellus melanoxeros (Desm.) Pérez-De-Greg. in Carbó et
al., Bolets de Catalunya: làm. 908. 2000 [Fig.6]
(=Cantharellus melanoxeros Desm.)

Pias, bosque mixto de caducifolias, 29/06/2019, legit. J.M.Ponte,
UVIGO-Fungi 225.

Basidioma con coloracións rosado lila, especialmente no
himenóforo, que na colección estudada presentaba pregues
pouco definidos e a zona decorrente lisa con aspecto semellante
a C.cornucopioides (L.) Pers. Presenta abundantes fíbulas,
basidios tetraspóricos, en forma de maza ao final, ás veces con
longos esterigmas (ata 12,5µm) e esporas lisas, hialinas, ovoides
ou elipsoides, de 7,5-10(12)x (5)-6,5-7µm.

Especie amplamente citada do nordeste ibérico, Francia e
países nórdicos (SECRETARIAT GBIF, 2017), tamén no noroeste
ibérico.



Orde Cantharellales, familia Clavulinaceae
Clavulina cinerea (Bull.) J.Schröt. in Cohn, Krypt.-Fl.

Schlesien, 3-1(4): 442. 1888
Pias, Sra. da Vista, bosque mixto con predominancia de
carballos, 15-XII-2018, legit. M.Castro e F.X.Martins, UVIGO-
Fungi 199.

Especie moi abundante durante o outono e inverno tanto baixo
árbores caducifolias como coníferas. Amplamente citada no
noroeste peninsular, tamén no nordeste transmontano
(FERNÁNDEZ-RICÓN et al., 2019).

Clavulina coralloides (L.) J.Schröt. in Cohn, Krypt.-Fl.
Schlesien, 3-1(4): 443. 1888

Pias, Sra. da Vista,, bosque mixto con predominancia de carballos,
15-XII-2018, legit. M.Castro e F.X.Martins, UVIGO-Fungi 200.

Especie moi abundante durante o outono e inverno tanto baixo
árbores caducifolias como coníferas. Amplamente citada no
noroeste peninsular, tamén no nordeste transmontano
(FERNÁNDEZ-RICÓN et al., 2019).

Fig.6.Craterellus melanoxeros, fresco á esquerda e seco, dereita.

Clavulina rugosa (Bull.) J.Schröt. in Cohn, Krypt.-Fl.
Schlesien, 3-1(4): 442. 1888

Pias, Cavalheiros, bosque mixto de caducifolias, entre musgo,
17-II-2019, legit. J.M.Ponte, UVIGO-Fungi 201.

Ao igual que o taxon anterior, é extremadamente abundante
tanto en Galicia como no nordeste transmontano (FERNÁNDEZ-
RICÓN et al., 2019).

Orde Cortinariales, familia Cortinariaceae
Tubaria furfuracea (Pers.) Gillet, Hyménomycètes: 538. 1876
Pias, camiño de terra entre piñeiros, 17-II-2019, legit. F.X.
Martins, UVIGO-Fungi 223.

Os exemplares recollidos compartían hábitat con Laccaria
laccata var. pallida (Peck) Peck, pero «a priori» diferenciábanse
ben polos restos de velo branco na marxe. Trátase dun taxon moi
común en todo o noroeste peninsular, tamén no nordeste
transmontano (FERNÁNDEZ-RICÓN et al., 2019).

Orde Cortinariales, familia Crepidotaceae
Simocybe centunculus (Fr.) P.Karst., Bidr. Känn. Finl. Nat.

Folk, 32: 420. 1879
(=Naucoria centunculus P.Kumm.)

Pias, sobre tronco de carballo, 17-II-2019, legit. P.Comesaña,
F.X.Martins e M.Castro, UVIGO-Fungi 216.

Os exemplares observados eran de pequeno tamaño, pé
curto, lixeiramente excéntrico e marxe da lámina máis claro.
Fíbulas abundantes, basidios de 20x7,5µm, pleurocistidios en
forma de botella, rara vez cunha pequena cabeza, de 25x7µm.
Trátase dunha especie pouco frecuente, no noroeste peninsular
só aparece mencionada por MARCOTE et al. (2011) para a
provincia da Coruña, aínda que parece tratarse dunha especie
frecuente, tanto no continente europeo como en América do
Norte (GBIF SECRETARIAT, 2017).



Orde Exobasidiales, familia Exobasidiaceae
Laurobasidium lauri (Geyl.) Jülich, Int. J. Mycol. Lichenol., 1(1):

118. 1982 [Fig.7]
Pias, sobre loureiro vivo, 15-XII-2018, legit. J.M.Ponte, UVIGO-
Fungi 209; ibidem, 17-II-2019, legit. J.M.Ponte e A.Prunell,
UVIGO-Fungi 210.

Taxon relacionado directamente con lauráceas, de aí que sexa
observado con maior frecuencia nos bosques de laurisilva da
rexión macaronésica, non obstante é común observalo, como
ocorre en Pias, no litoral atlántico cando existen masas de
loureiros (CASTRO & FREIRE, 1991).
Orde Geastrales, familia Geastraceae
Geastrum triplex Jungh., [as ‘Geaster’], Tijdschr. Natuurl.

Gesch. Physiol., 7: 287. 1840 [Fig.8]
Pias, Cavalheiros, baixo carballos e loureiros, nun muro de terra,
17-II-2019, legit. J.M.Ponte e I.García, UVIGO-Fungi 203.

No noroeste ibérico é frecuente en terreos dunares, o que
parece confirmar as investigacións de BROUWER et al. (2009), non

Fig.7.Laurobasidium lauri, en periodo de brote.

obstante é un taxon fácil de identificar e amplamente estendido
por todo o mundo (GBIF SECRETARIAT, 2017).

Orde Hymenochaetales, familia Schizoporaceae
Schizopora paradoxa (Schrad.) Donk, Persoonia, 5(1): 104.

1967
Pias, Cavalheiros, sobre tronco de caducifolia sen identificar, 17-
II-2019, legit. M.Castro, UVIGO-Fungi 215.

Carpóforo branco, que pasa a cor crema, máis ou menos
tostada, formando como unha casca sobre madeira ou briófitas,
himenio con poros, desiguais. O sistema hifal dimítico, os basidios
tetraspóricos, con fíbulas, as esporas de 6-6,5x5µm permiten
caracterizar ben a esta especie (BERNICCHIA, 2005). É moi común
sobre calquera tipo de madeira, tamén no noroeste ibérico.

Terana caerulea (Lam.) Kuntze, Revis. Gen. Pl., 2: 872. 1891
[Fig.9]

Pias, Cavalheiros, sobre pola de carballo, 17-II-2019, legit. J.M.
Ponte, UVIGO-Fungi 219.

Forma como unha casca intensamente azul, facilmente
identificable polo aspecto morfolóxico (BERNICCHIA & GORJÓN,
2010). Moi común nas zonas húmidas do noroeste ibérico.

Fig.8.Geastrum triplex

Orde Polyporales, familia Fomitopsidaceae
Postia caesia (Schrad.) P.Karst., Rev. Mycol. (Toulouse), 3(9):

17. 1881
(=Tyromyces caesius Murrill, Oligoporus caesius Gilb. & Ryvarden)

Pias, Sra. da Vista, sobre carballo, 15-XII-2018, legit. M.Castro,
UVIGO-Fungi 214.

Frutificación en forma de pequena cuncha esbrancuxada,
aínda que vira a azul intenso ao tocala, xunto co sistema
monomítico, os basidios en forma de maza, bi ou tetraspóricos,
con fíbulas e as diminutas esporas, de 5-5,5x1,5-2µm parecen
confirmar a súa identificación (BERNICCHIA, 2005); non obstante
pertence a un complexo, que precisa da análise de máis material
para confirmar o taxon exacto no que se pode incluír (MIETTINEN
et al., 2018). Non aparece publicada para o noroeste ibérico, pero
está amplamente mencionada en case todo o mundo (GBIF
SECRETARIAT, 2017).

Fig.9.Terana caerulea

Orde Polyporales, familia Phanerochaetaceae
Byssomerulius corium (Pers.) Parm., Izv. Akad. Nauk Estonsk.

SSR, ser. Biol., 16(4): 383. 1967
Pias, Cavalheiros, sobre pola de piñeiro caída, 17-II-2019, legit.
P.Comesaña e M.Castro, UVIGO-Fungi 195.

O aspecto de costra delgada, co himenio lixeiramente rugoso
e a marxe estéril fan que este taxon, extremadamente común,
sexa inconfundible (BERNICCHIA & GORJÓN, 2010). Moi frecuente
no noroeste ibérico.

Orde Polyporales, familia Polyporaceae
Trametes versicolor (L.) Lloyd, Mycol. Writings, 6(65): 1045.

1920
Pias, sobre carballo, 17-II-2019, legit. M.Castro, UVIGO-Fungi
220, ibidem, legit. A.Comesaña, UVIGO-Fungi 221.

Probablemente o poliporáceo máis frecuente en toda a
península ibérica, tamén no noroeste peninsular, tamén
publicado do nordeste transmontano (FERNÁNDEZ-RICÓN et al.,
2019).

Trichaptum abietinum (Pers. ex Gemel) Ryvarden, Norweg. J.
Bot., 19: 237. 1972

Pias, sobre tronco de piñeiro caído, 17-II-2019, legit. F.X.Martins,
UVIGO-Fungi 222.

Parasita dos piñeiros altamente perigosa, frecuente e
abundante, facilmente identificable polos poros violáceos
existentes na marxe do himenio e a vilosidade branca do píleo.
Moi común no noroeste peninsular, preferencia rexións húmidas.

Orde Stereales, familia Stereaceae
Stereum hirsutum (Willd.) Pers., Observ. mycol., 2: 90. 1800

(1779)
Pias, sobre loureiro, con briófitas, 17-II-2019, legit. J.M.Ponte,
UVIGO-Fungi 217; ibidem, sobre ramas de carballo, 17-II-2019,
legit. C.García-Echave, UVIGO-Fungi 218.

Extremadamente común en toda a zona occidental ibérica e
tamén no nordeste transmontano (FERNÁNDEZ-RICÓN et al., 2019).

